
వికారాబాద్, నవంబర్ 5 (ప్రజా స్వరం) : 

జిల్లా లో పత్తి రైతులకు కనీస మద్దతు దర కల్పిం-
చేందుకు రైతుల సౌకర్యారథ్ం పత్తి కొనుగోలు 
సంబంధిత సేవలను అందించేందుకు జిల్లా  
యంత్రాగం అవసరమైన అన్ని చర్యలు తీసు -
కుంటుందని జిల్లా  కలెక్టర్ ప్రతీక్ జైన్ అన్నారు. 
మంగళ వారం కల్లెక్టర్ కాన్ఫరెన్సు హాలు నందు  
వ్యవసాయ మార్కెటింగ్ శాఖ అధ్వర్యంలో 
ఏర్పాటు చేసిన పోస్టర్ ను విడుదల చేశారు. ఈ 
సందర్బంగా కలెక్టర్ మాట్లా డుతూ మార్కెటింగ్ 
శాఖ ద్వారా వాట్సాప్ నెంబర్ 8897281111 
ప్రారంభించడం జరిగిందని, దీని ద్వారా క్రాప్ 
బుకింగ్‌లో ఉన్న డేటాను, అమ్మకం విస్తీరణ్ం, 
వత్తి సాగు అర్హత, తక్ పట్టి వివరాలు, కొనుగోలు 
వివరాలు రైతులు తమ ఇంటి వద్ద నుండే తెలు -
సుకోవచ్చన్నారు. జిల్లా లోని తాండూర్‌లో 3, 
వికారాబాద్‌లో 3, పరిగిలో 3, కోటిపల్లిలో 2, 
ధారూర్‌లో 1, మర్పల్లిలో 1, కొండంగల్ 1, వి -
కారాబాద్ జిల్లా లో 14 మిల్లు లలో సీసీఐ ద్వారా 
కొనుగోలు కేంద్రాలు ఏర్పాటు చేసి రైతులకు 
కనీస మద్దతు ధర కల్పిస్తూ పత్తిని కొనుగోలు 
చేస్తున్నామన్నారు. ఇందులో భాగంగా అక్టో బర్ 

నెలఖరు వరకు 286.23మెట్రిక్ టన్నుల పత్తిని 
3 సీసీఐ కొనుగోలు కేంద్రాల  ద్వారా 183మంది 
రైతుల అమ్మకం చేసినట్లు  తెలిపారు. రైతులుక-
నీస మద్దతు ధర పొందాలంటే వత్తి తేమ శాతం 
5 నుండి 12 మధ్యలో ఉండే విధంగా చూసుకో -
వాలని, విడిగా. లూజుగా తీసుకు రావాలని, దీని 
వలన పత్తి నాణ్యత పెరుగుతుందని, దిగుమతి 
అయ్యే ఖర్చులు తగ్గడంతో పాటు సమయం ఆదా 
అయి తొందరగా అమ్మకాలు పూర్తి అవుతాయని 

అన్నారు. రైతులు అందరూ ఒకేసారి. కాకుండా 
దశలవారీగా పూర్తిగా ఆరిన పత్తిని అమ్మడానికి 
వత్తిని కొనుగోలు కేంద్రాలకు తీసుకు రావాలని, 
ఆధార్ కార్డు , పట్టాదా రు పాస్ పుస్తరం జిరాక్స్, 
ఆధార్ కార్డు తో లింక్ అయిన మొబైల్ నెంబరును 
తప్పక వెంట తీసుకొని రావాలన్నారు. కార్యక్ర -
మం‌లో జిల్లా  అదనపు కలెక్టర్ సుధీర్, డీఆర్డీవో 
శ్రీనివాస్, మార్కెటింగ్ అధికారి సారంగా పాణి, 
జిల్లా  అధికారులు తదితరులు పాల్గొ న్నారు.

పత్తి  సేకరణకు జిల్లా లో 
14 కేంద్రాల ఏర్పాటు
జిల్లా  కలెక్టర్ ప్రతీక్ జైన్ 

రాష్ట్ర స్థా యి కబడ్డీ  
పోటీలకు స్కంధవి 

శామీర్‌పేట, నవంబర్ 05 (ప్రజా స్వరం) : 

68వ స్కూల్ గేమ్స్ ఫెడరేషన్ ఆధ్వర్యంలో ఈ 
నెల 1న కీసరలోని సెరినిటీ పాఠశాలలో నిర్వహిం-
చిన ఉమ్మడి రంగారెడ్డి జిల్లా స్థా యి కబడ్డీ పోటీల్లో  
అత్యుత్తమ ప్రతిభ కనబర్చి అండర్ 14 బాలికల 
విభాగంలో శామీర్‌పేట మండలం మజీద్‌పూర్‌లోని 
జైన్ హెరిటేజ్ కేంబ్రిడ్జ్ పాఠశాల విద్యార్థిని, కేశవరం 
గ్రామానికి చెందిన మేడోజి స్కంధవి రాష్ట్ర స్థా యి 
కబడ్డీ జట్టు కు ఎంపికైంది. ఈ నెల 7, 8 తేదీల్లో  జరిగే 
రాష్ట్రస్థా యి కబడ్డీ పోటీలకు యాదాద్రి భువనగిరి 
జిల్లా  ఆథిత్యం ఇవ్వనుంది. రాష్ట్ర స్థా యిలో కూడా 
మంచి ఆట ప్రదర్శించి జాతీయ స్థా యికి ఎదగాలని 
పాఠశాల ప్రిన్సిపాల్, ఉపాధ్యాయులు, పీఈటీలు 
హరష్ం వ్యక్తం చేస్తూ స్కంధవికి ఆశీస్సులు, అభినం -
దనలు తెలిపారు.

ఆర్టీసీ ఉద్యోగుల  
సమస్యలు పరిష్కరించాలి 

శామీర్‌పేట, నవంబర్ 05 (ప్రజా స్వరం) : 
ఆర్టీసీ ఉద్యోగుల సమస్యలు పరిష్కరించాలని 

కోరుతూ మంగళవారం మేడ్చల్ మల్కాజిగిరి జిల్లా  
అదనపు కలెక్టర్ విజయేందర్‌రెడ్డికి ఆర్టీసీ ఉద్యో-
గులు వినతిపత్రం అందజేశారు. ఈ సందర్భంగా 
వారు మాట్లా డుతూ ప్రభుత్వంలో ఆర్టీసీని విలీనం 
చేయాలని, యూనియన్లను పునరుద్ధరించాలని, రా-
ష్ట్రంలో ఉన్న మహిళలకు మహాలక్ష్మి ఆర్టీసీ బస్సుపా-
స్ కార్డు  ఇవ్వాలని, పెండింగ్‌లో ఉన్న ఆర్థికపరమైన 
సమస్యలను తీర్చాలని, వివిధ కేటగిరిలో ఉద్యోగ 
భర్తీలను నింపాలని, కొత్త బస్సులు కొనుగోలు 
చేయాలని వినతిపత్రంలో పొందుపరిచి ఇచ్చారు. 
కార్యక్రమంలో శ్రీనివాస్, మేడ్చల్ మల్కాజిగిరి జిల్లా  
జేఏసీ కన్వీనర్ బీడీరావు, టీఎంయూ రాష్ట్ర కార్యదర్శి 
రాణిగంజ్, లక్ష్మయ్య, రమేష్, నిరంజన్, నాగమణి, 
భాగ్యలక్ష్మి, వినోద, మంగు, వెంకట్‌రావు, కేపీ రావు, 
అంజయ్య, నాగార్జు న, జిల్లా లో ఉన్న డిపోల జేఏసీ 
నాయకులు తదితరులు పాల్గొ న్నారు.

శామీర్‌పేట్, నవంబర్ 05(ప్రజా స్వరం) : 

జిల్లా  పరిషత్ ఉన్నత పాఠశాల టీఎస్‌యూటీఎఫ్ 
శామీర్‌పేట మండల నూతన కార్యవర్గా న్ని ఎన్ను-
కున్నారు. సోమవారం ఎన్నికల పరిశీలకులుగా 
టీఎస్‌యూటీఎఫ్ జిల్లా  కార్యదర్శి మహిపాల్‌రెడ్డి 
పాల్గొ న్నారు. నూతన కార్యవర్గంలో టీఎస్‌యూ -
టీఎఫ్ శామీర్‌పేట్ మండల అధ్యక్షులుగా తిరుమ-
లేష్, ప్రధాన కార్యదర్శిగా కుమార్, కోశాధికారిగా 
తిరుమల ప్రసాద్, కార్యదర్శులుగా అంజయ్య, 
నెహ్రూనాయక్, మనోహర్, మహిళా ఉపాధ్యక్షు-

రాలుగా నాగపూర్ణిమ, మంజుల ఎంపికయ్యారు. 
ఎంసీపల్లి మండల్ నూతన కార్యవర్గా న్ని కూడా 
ఎన్నుకున్నారు. అధ్యక్షుడిగా తిరుపతయ్య, ప్రధాన-
కార్యదర్శిగా నాగరాజు, కార్యదర్శులుగా నర్సింహ, 
సయ్యద్ షాబాద్, శ్రీనివాసులు ఎంపికయ్యారు. ఈ 
సందర్భంగా ఎంపికైన నూతన కార్యవర్గా న్ని జిల్లా  
కార్యదర్శిలు ఉపాధ్యాయులు అభినందించారు. 
కార్యక్రమంలో జిల్లా  కార్యదర్శులు శ్రీదేవిజానాయ-
క్, సత్యనారాయణ, శ్రీనివాసులు, ఉపాధ్యాయులు 
తదితరులు పాల్గొ న్నారు. 

టీఎస్‌యూటీఎఫ్ మండల కమిటీ ఎన్నిక

అనుమానాస్పద స్థితిలో వ్యక్తి మృతి
శామీర్‌పేట, నవంబర్ 05(ప్రజా స్వరం) : 

అనుమానస్పద స్థితిలో ఓ వ్యక్తి మృతి చెందిన 
సంఘటన శామీర్‌పేట్ పోలీస్ స్టేషన్‌లో మంగళ-
వారం చోటు చేసుకుంది. పోలీసుల కథనం ప్రకారం 
శామీర్‌పేట్ మండలం అలియాబాద్ గ్రామం-
లోని హెచ్‌బీఎల్ కంపెనీ వద్ద గల ఓ వ్యవసాయ 
భూమిలో ఓ వ్యక్తి చనిపోయి ఉన్నాడని స్థాని కుల 
నుండి సమాచారం ప్రకారం సంఘటన స్థలానికి 
చేసుకుని పరిశీలించగా వ్యవసాయ భూమిలో 
పనిచేసే వ్యక్తి ఫారుక్ (41) నోట్లో  నిరగతో వాంతులు 
చేసుకుని చనిపోయి ఉన్నాడని తెలిపారు. చుట్టు ప -
క్కల వారిని విచారణ అడగగా గత 6 సంవత్సరాల 
నుండి అలియాబాద్ గ్రామంలోని వ్యవసాయ 

భూమిలో సూపర్ వైజర్‌గా పనిచేస్తునట్లు  స్థాని కు -
లు తెలిపారని పోలీసులు తెలిపారు. మంగళవారం 
ఉదయం టిఫిన్ చేసి మధ్యాహ్నం సమయంలో కళ్ళు 
తిరుగుతున్నాయని చెప్పి రూమ్‌లో పడుకున్నాడని, 
కొద్ది సమయం తర్వాత వెళ్లి చూసే సరికి ఫారుక్ 
వాంతులు చేసుకుని చనిపోయి ఉన్నాడని తెలిపార-
న్నారు. ఫారుక్ రాజస్థా న్ రాష్ట్రానికి  చెందిన వాడని 
గుర్తించారు. ఫారుక్ అనారోగ్య కారణాల వల్ల గాని, 
పాము కాటు వలన గాని, ఇతర కారణాలు వల్ల గాని 
చనిపోయాడా అని అనుమానం వ్యక్తం చేస్తున్నామ-
ని పోలీసులు తెలిపారు. ఈ మేరకు కేసు నమోదు 
చేసుకుని దర్యాప్తు చేపట్టా రు. 

కీసర, నవంవర్ 5 (ప్రజా స్వరం) : 
తత్వమసి సేవా సమాజం ఆధ్వర్యంలో నవంబర్ 

30న జరగనున్న 18 పడుల మహా పడి 
పూజ మహోత్సవానికి నాగారం మున్సిపల్ 
చైర్మన్ కౌకుట్ల చంద్రారెడ్డి శ్రీ ధర్మశాస్త్ర 
అయ్యప్ప సమాజం పూజా కార్యక్రమం కోసం 
రూ.2,00,000 విరాళం అందించారు. ఈ 

సందర్భంగా తత్వమసి సేవా సమాజం వారు, 
స్వామి వారి కృప చంద్రారెడ్డి కుటుంబంపై 
ఎల్లప్పుడూ ఉండాలని మనస్ఫూర్తిగా ఆశీర్వదిం-
చారు.ఈ  కార్యక్రమానికి  మాజీ జడ్పిటిసి కీసర 
వైస్ చైర్మన్,బెస్త వెంకటేష్, మామిడి పాపి రెడ్డి, 
రామిడి మల్లా రెడ్డి, ఘనపురం వెంకట్ రెడ్డి లు 
పాల్గొ న్నారు. 

మహా పడిపూజకు రూ.2 లక్షల విరాళం

తల్లి  పేరుపై ప్రతిఒక్కరూ 
ఒక మొక్క నాటాలి

వికారాబాద్, నవంబర్ 5(ప్రజా స్వరం): 

స్వచ్ఛతా హి సేవ కార్యక్రమంలో భాగంగా 
‘ఏక్ పేడ్ మా కే నామ్’ అనే నినాదంతో ప్రధా-
నమంత్రి పిలుపు మేరకు నెహ్రూ యువ కేంద్ర 
ఆధ్వర్యంలో సోమవారం వికారాబాద్ మున్సి-
పల్ పరిధిలోని 7వ వార్డు  మహావీర్ హాస్పిటల్ 
రోడ్డు లో గల మున్సిపల్ పార్కులో మొక్కలు నాటే 
కార్యక్రమం నిర్వహించారు. ఈ కార్యక్రమానికి వి-
కారాబాద్ మున్సిపల్ చైర్‌పర్సన్ మంజుల రమేష్ 
ముఖ్యతిథిగా హాజరై మొక్కను నాటి కార్యక్రమా-

న్ని ప్రారంభించారు. ఈ సందర్భంగా చైర్ పర్సన్ 
మాట్లా డుతూ ప్రకృతిని కాపాడడంతో పాటు ప్రతి 
ఒక్కరు మొక్కలు నాటాలని కోరారు. అనంతరం 
అనంతగిరిలో శానిటేషన్ స్పెషల్ డ్రైవ్ కార్యక్ర -
మంలో చైర్ పర్సన్ గారు పాల్గొ న్నారు. ఈ కార్య-
క్రమాలలో స్థాని క కౌన్సిలర్లు  చందర్ నాయక్, 
మోముల స్వాతి రాజ్ కుమార్, కమిషనర్ జాకిర్ 
అహ్మద్, నాయకులు హసిబ్, ఉమ్మడి రంగారెడ్డి 
జిల్లా  యువజన అధికారి ఐజయ్య, మున్సిపల్ 
సిబ్బంది తదితరులు పాల్గొ న్నారు.

 దౌల్తా బాద్, నవంబర్ 5 (ప్రజాస్వరం) : 

తెలంగాణ ఆర్చరీ అసోసియేషన్ రాష్ట్ర అధ్య -
క్షులుగా ఏకగ్రీవంగా ఎన్నికైన ప్రముఖ న్యాయ -
వాది తలకొక్కుల రాజుకు ఎస్ఆర్ ఫౌండేషన్ 
ఆధ్వర్యంలో ఘనంగా సన్మానించి శుభాకాంక్షలు 
తెలిపామని ఎస్ఆర్ ఫౌండేషన్ అధ్యక్షురాలు, 
సామాజిక ప్రజాసేవకురాలు మహమ్మద్ సుల్తాన 
ఉమర్ అన్నారు. ఈ సందర్భంగా వారు మాట్లా డు -
తూ గజ్వేల్ పట్టణానికి చెందిన ప్రముఖ హైకోర్టు  
న్యాయవాది సామాజికవేత్త తలకొక్కుల రాజు 
తెలంగాణ ఆర్చరీ అసోసియేషన్ రాష్ట్ర అధ్యక్షులు -
గా ఏకగ్రీవంగా ఎన్నిక కావడం అభినందనీయమ -

న్నారు. భారత దేశంలో ప్రాచీన రాజుల కాలంలో 
విలువిద్య ఎంతో ప్రముఖమైనదని అలాంటి విలు -
విద్య ఆధునిక కాలంలో శాస్త్ర సాంకేతికత పరి -
జ్ఞా నంతో నగరాలకే ఉన్నత వర్గా లకు మాత్రమే 
పరిమితమైందని అలాంటి ఆర్చరీ క్రీడాలను 
రాష్ట్రవ్యాప్తంగా గ్రామీణ ప్రాంతాలకు విస్తరింప 
చేయాలన్నారు. గ్రామీణ ప్రాంతాల్లో  క్రీడాకారుల -
ను ప్రోత్సహించి ఆర్చరీ క్రీడల్లో  నిష్ణతులను చేయా -
లన్నారు. కార్యక్రమంలో మాల మహానాడు రాష్ట్ర 
నాయకులు తుమ్మ శ్రీనివాస్, ఎస్ఆర్ ఫౌండేషన్ 
ప్రధాన కార్యదర్శి పుట్టరాజు, కోశాధికారి మహ -
మ్మద్ ఉమర్ తదితరులు పాల్గొ న్నారు.

న్యాయవాదికి ఘన సన్మానం

- మాజీ ఎమ్మెల్యే 
 పద్మాదేవేందర్‌రెడ్డి  

రామాయంపేట, నవంబర్ 05 (ప్రజా సర్వం) :
మెదక్ జిల్లా  రామాయంపేట పట్టణంలో 

కొబ్బరికాయలు కొట్టడం, కొనుగోలు కేంద్రాలు 
ప్రారంభించడం తప్ప రాష్ట్ర వ్యాప్తంగా తెలంగాణ 
ప్రభుత్వం ఒక్క గింజ కూడా ధాన్యం కొనుగోలు 
చేయలేదని మాజీ ఎమ్మెల్యే, బీఆర్ఎస్ జిల్లా  అధ్యక్షు-
రాలు పద్మా దేవేందర్ రెడ్డి విమర్శించారు. మెదక్ 
జిల్లా  రామాయంపేట మండల కేంద్రంలోని పలు 
ధాన్యం కొనుగోలు కేంద్రాలను మాజీ ఎమ్మెల్యే పద్మా 
దేవేందర్ రెడ్డి సందర్శించారు. తడిసిన ధాన్యాన్ని 
పరిశీలించారు రైతుల సమస్యలను అడిగి తెలుసు -
కున్నారు. ప్రభుత్వం రైతులను తీవ్ర ఇబ్బందులకు 
గురిచేస్తుందని ఆగ్రహం వ్యక్తం చేశారు. రెండు 
రోజుల్లో  ధాన్యం కొనుగోలు ప్రారంభించకుంటే 

కొనుగోలు కేంద్రాల వద్ద రైతులతో కలిసి పెద్ద ఎత్తున 
ఆందోళన కార్యక్రమాలు చేపడతామని హెచ్చరిం-
చారు. కొనుగోలు కేంద్రం నుండి జిల్లా  అధికారుల-
కు ఫోన్లో  మాట్లా డారు రైతులను ఇబ్బంది పెట్టవద్దని 
సూచించారు గత ప్రభుత్వం 17 తేమశాతంతో 
ధాన్యం కొనుగోలు చేస్తే, ఈ ప్రభుత్వం 12% పేరిట 
రైతులను ఇబ్బంది పెడుతుందని ఆమె మండిపడ్డా -
రు. కొనుగోలు కేంద్రాల వద్ద ఎలాంటి ఏర్పాట్లు  

లేవని ఆమె మండిపడ్డా రు షరతులు లేకుండా అన్ని 
రకాల ధాన్యానికి 500 రూపాయలు ఇవ్వాలని 
ఆమె డిమాండ్ చేశారు. ఈ కార్యక్రమంలో పిఎసి -
ఎస్ చైర్మన్ బాదే చంద్రం, మున్సిపల్ చైర్మన్ పల్లె 
జితేందర్ గౌడ్, బుర్ర అనిల్ కుమార్, సిద్దిరాం రెడ్డి, 
తాజా మాజీ సర్పంచ్ నర్సాగౌడ్, శివాయిపల్లి తాజా 
మాజీ సర్పంచ్ సుధాకర్, బిఆర్ఎస్ యూత్ అధ్య-
క్షులు ఉమామహేశ్వర్, తదితరులు పాల్గొ న్నారు.

ప్రభుత్వం ఒక్క గింజ కూడా కొనలేదు

ప్రజాస్వరం, తెలంగాణ బ్యూరో : 

మహబూబ్‌నగర్ జిల్లా  బాలానగర్ హేమాజి-
పూర్ గ్రామంలో రైతు అంజయ్య పొలంలో క్యా-
ప్సూల్ మొక్కజొన్న రకంపై రైతుక్షేత్ర ప్రదర్శన 
నిర్వహించారు. ఈ సందర్భంగా కంపెనీ ప్రతిని-

ధి రాములు, ఆర్ఎం నర్సింహులు మాట్లా డుతూ 
క్యాప్సూల్‌తో అధిక దిగుబడులు సాధించవచ్చ-
న్నారు. ఈ క్యాప్సూల్ అన్ని రకాల నేలలకు అను -
కూలంగా ఉంటుందన్నారు. ఈ కార్యక్రమంలో 
రీటైలర్స్, వివిధ గ్రామాల రైతులు, పాల్గొ న్నారు.

నూజివీడ్ క్యాప్సూల్ మొక్కజొన్న 
రకంతో అధిక దిగుబడి

దౌల్తా బాద్ ఎస్ఐ 
శ్రీరామ్ ప్రేమ్ దీప్ 

 దౌల్తా బాద్, నవంబర్ 5 ప్రజాస్వరం : 

సైబర్ నేరాల నియంత్రణకు ప్రజలు సహకరించా-
లని, సైబర్ నేరాల పట్ల ప్రజలు నిరంతరం అప్రమ-
త్తంగా ఉండాలని గంజాయి ఇతర మత్తు పదార్థా లకు 
బానిసలు కావద్దని దౌల్తాబాద్ ఎస్ఐ శ్రీరామ్ ప్రేమ్ 
దీప్ అన్నారు. మంగళవారం దౌల్తాబాద్ మండలం 
దొమ్మాట గ్రామంలో సైబర్ నేరాల పట్ల అవగా-
హన, గంజాయి ఇతర మత్తు పదార్థా ల వల్ల కలిగే 
నష్టా ల గురించి ప్రజలకు అవగాహన కల్పించారు. 

ఈ సందర్భంగా ఆయన మాట్లా డుతూ గంజాయి 
ఇతర మత్తు పదార్థా లు వాడకం, మహిళల రక్షణ, షీ 
టీమ్స్ పనితీరు వంటి అంశాల గురించి, ర్యాగింగ్, 
ఇవిటీజింగ్, పోక్సో, యాంటీ హ్యుమెన్ ట్రాఫికింగ్ 
సైబర్ నేరాలు,నూతన చట్టా ల గురించి, అపరిచిత 
వ్యక్తుల ఫోన్ కాల్స్, మాటలు నమ్మోద్దు , సోషల్ 
మీడియాకు ఎంత దూరం ఉంటే భవిష్యత్ అంత 
మంచిగా ఉంటుందన్నారు. మహిళల భద్రతకు ఎల్ల -
వేళలా అందుబాటులో ఉంటామన్నారు. మహిళల 
భద్రత మా ముఖ్య బాధ్యత. యువత చదువుకునే సమ-
యములో చెడు అలవాట్లకు బానిసకావొద్దన్నారు. 
డ్రగ్స్, గంజాయి ఇతర మత్తుపదార్థా ల అలవాట్లకు 
దూరంగా ఉండాలన్నారు. కార్యక్రమంలో ఏఎస్ఐ 
సాయిలు, పోలీస్ సిబ్బంది పాల్గొ న్నారు.

గంజాయి మత్తు  ప్రాణాలకు ముప్పు

రామయంపేట, నవంబర్ 5 (ప్రజా సర్వం) : 

మెదక్ జిల్లా  రామాయంపేట మార్కెట్ యార్డు లో 
ఏర్పాటు చేసినటువంటి వరి కొనుగోలు కేంద్రాన్ని 
ఇన్చార్జి  సహాయ సంచాలకులు రాజ్ నారాయణ 
సందర్శించారు.ఈ సందర్భంగా అయన మాట్లా డు-
తూ రామాయంపేట మండల వ్యాప్తంగా 16,492 
ఎకరాల్లో  వరి పంట ఈ వాన కాలంలో సాగు జరిగిం -
దన్నారు.మండల వ్యాప్తంగా 43,209 మెట్రిక్ టనుల 
ధాన్యం దిగుబడి వచ్చే అవకాశం ఉందన్నారు.వీటి 
కొనుగోలు కోసం మండల వ్యాప్తంగా 13 సెంటర్లు  
ప్రాథమిక సహకార సంఘాల ద్వారా మరియు రెండు 
కేంద్రాలు ఐకెపి కేంద్రాల ద్వారా కొనుగోలు చేయడం 
జరుగుతుందన్నారు.జిల్లా  అధికారుల ఆదేశాల 
మేరకు మండల వ్యాప్తంగా మంగళవారం రోజు 13 
కేంద్రాల ద్వారా కొనుగోలు ప్రారంభం జరిగిందని 
ఈ అవకాశాన్ని రైతులు సద్వినియోగం చేసుకోవా -

లని కనీస నాణ్యత ప్రమాణాలు పాటించినట్లయితే 
ప్రభుత్వ మద్దతు ధర లభించే అవకాశం ఉందన్నారు. 
ఈ కార్యక్రమంలో వ్యవసాయ విస్తీర్ణ అధికారి ప్రవీణ్ 
తో పాటుగా ప్రాథమిక సహకార సంఘం సీఈవో 
నర్సింలు రైతులు పాల్గొ న్నారు.

కొనుగోలు కేంద్రాన్ని పరిశీలించిన రాజ్‌నారాయణ

చిన్నశంకరంపేట, నవంబర్ 5 (ప్రజాస్వరం) :
 చిన్నశంకరంపేట మండలం కుర్మపల్లి గ్రామంలో 

ధాన్యం కొనుగోలు కేంద్రాన్ని సివిల్ సప్లయ్ డీఎం 
హరికృష్ణ మంగళవారం సందర్శించారు. ధాన్యం 
కొనుగోలు కేంద్రాల సందర్శనలో భాగంగా చిన్న-
శంకరంపేట మండలంలో కొరివిపల్లి గ్రామంలో 
కొనుగోలు కేంద్రాన్ని సందర్శించారు. ఈ సందర్భం-
గా ఆయన మాట్లా డుతూ రైతులు వద్ద నుంచి ధాన్యం 

కొనుగోలు మొదలైందని ప్రభుత్వం కొనుగోలు చే-
యడానికి సిద్ధంగా ఉన్నదనీ రైతులు ఎవరు కూడా 
అధైర్యపడవద్దని రైతులకు ధాన్యం పరిశుభ్రం చేసు-
కోవడానికి ప్యాడి క్లీనర్ అందజేసిన కూడా శుభ్రం 
చేసుకోవడానికి ముందుకు రాకుండా కొనుగోలు 
జరగలేదని ధర్నా చేశామన్నారు. రైతులకు ఎవరికీ 
ఇబ్బంది లేకుండా కొనుగోలు ప్రక్రియ ప్రారంభించా -
మన్నారు. 

ప్రతీ గింజను కొనుగోలు చేస్తాం


